
გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

ოზურგეთის	 მუნიციპალიტეტის	 საკრებულოს	 ,,სივრცით-ტერიტორიული
დაგეგმარებისა	 და	 ინფრასტრუქტურის“	 კომისიამ	 განიხილა	 ოზურგეთის
მუნიციპალიტეტის	2021	წლის	ბიუჯეტის	შესრულების	ანგარიში	და	აღნიშნავს:

1.	 სივრცითი	 მოწყობისა	 და	 ინფრასტრუქტურული	 პროექტების	 ფაქტობრივად
განხორციელების	 მაჩვენებელი	 საშუალოზე	 მაღალია.	 თუმცა	 დაგეგმილი	 და
განხორციელებული	 პროექტების	 ისეთი	 თვისობრივი	 მახასიათებელი,
როგორიცაა,	,,პროექტების	მრავალფეროვნება“	სასურველი	იყო	უფრო	მკვეთრად
მისადაგებოდა	 თანამედროვე	 ინფრასტრუქტურული	 ობიექტებისადმი	 წაყენებულ
მოთხოვნებს.

2.	 პრიორიტეტის	 ,,ინფრასტრუქტურის	 მშენებლობა“,	 რეაბილიტაცია	 და
მშენებლობა“-ის	 პროგრამების/ქვეპროგრამების	 განხორციელების	 ფაქტობრივი
მაჩვენებლები	 საკმაოდ	 არათანაბარია	 და	 მათი	 შესრულების	 პროცენტული
მაჩვენებლები	მკვეთრად	განსხვავდება	ერთმანეთისაგან.	ასე	მაგალითად:

-	პროგრამა	02.-01-ის	-	,,საგზაო	ინფრასტრუქტურის	მშენებლობა,	რეაბილიტაცია
და	 მოვლა-შენახვა“,	 შესრულდა	 41,7%-ით.	 განსაკუთრებით	 დაბალია
ქვეპროგრამა	 ,,გზების	 რეაბილიტაციისა	 და	 მოვლა-შენახვის“	 პროგრამით
გათვალისწინებული	 პროექტების	 განხორციელების	 მაჩვენებელი	 -16,4%.
ბიუჯეტის	 შესრულების	 წლიურ	 ანგარიშში	 არასრულყოფილად	 არის	 ასახული
ზემოთ	აღნიშნული	პროგრამისა	და	ქვეპროგრამის	განხორციელების	ფაქტობრივი
შედეგების	გამომწვევი	მიზეზები.

-	პროგრამა	,,კეთილმოწყობის	ღონისძიებები“-თ	გათვალისწინებული	პროექტების
განხორციელების	 მაჩვენებელი	 ფაქტობრივად	 57,6	 პროცენტული	 პუნქტით
განისაზღვრა.	 ბიუჯეტის	 შესრულების	 წლიურ	 ანგარიშში	 არ	 არის	 მოცემული
შესაბამისი	განმარტება,	თუ	რა	ფაქტორემბა	განაპირობა	აღნიშნული	პროგრამის
შეუსრულებლობა.

-	 სერიოზული	 ჩავარდნაა	 სამოქალაქო	 ბიუჯეტით	 გათვალისწინებული
პროექტების	 განხორციელებასთან	 მიმართებით.	 10	 გამარჯვებული	 პროექტიდან
მოხერხდა	 მხოლოდ	 ორის	 განხორციელება.	 მოცემულ	 პროგრამასთან
მიმარეთებით	 გამარჯვებული	 პროექტების	 განხორციელების	 ზემოთ	 აღნიშნული
მაჩვენებელი,	დიდი	ალბათობით	არ	უნდა	იყოს	გამოწვეული	მხოლოდ	პანდემიით.

-	 წლიურ	 ანგარიშში	 არ	 არის	 სრულყოფილი	 ინფორმაცია	 სტიქიის	 შედეგების
სალიკვიდაციო	ღინისძიებების	დაფინასების	ათვისების	ფაქტობრივად	მიღებული
შედეგების	განმარტების	თვალსაზრისით.

მიუხედავად	 ზემოთ	 აღნიშნულისა,	 კომისიამ	 მიზანშეწონილად	 ჩათვალა	 მხარი
დაუჭიროს	 ოზურგეთის	 მუნიციპალიტეტის	 2021	 წლის	 ბიუჯეტის	 შესრულების
წლიური	ანგარიშის	დამტკიცებას.

ბექა	თოიძე

სივრცით-ტერიტორიული	დაგეგმარების	და
ინფრასტრუქტურის	კომისია-კომისიის	თავჯდომარე

